
Ներածություն

Ինչպես հայտնի է ռեսուրսը ինչ-որ բանի հնարավորություն, պաշար, նախադրյալ է:Ընդհանրապես ռեսուրս է նան այն ամենը, ինչը մարդկանց անհրաժեշտ նյութականու հոգևոր բարիքների ստացման աղբյուր և նախադրյալ է հանդիսանում: Այդպիսիաղբյուր ու նախադրյալ են մեզ շրջապատող բնության բազմաթիվ նյութեր ուերևույթներ' օգտակար հանածոները, անտառի հարստությունները, վարելահողն ու մարգագետինը, գետերն ու լճերը, քամին ու անձրևը, արևի լույսն ու ջերմությունը: Բնական ռեսուրսները բնական միջավայրի այն նյութերն ու երնույթներն են,որոնք օգտագործվում են կամ կարող են օգտագործվել որպես աշխատանքի առարկաու գործիք և սպառման առարկա:Բնական ռեսուրս հասկացությունը պատմական կատեգորիա է: Դա նշանակում է, որ ներկայումս օգտագործման ենթակա բնության տարրերն ու երնույթները միշտ չէ, որ ռեսուրս են եղել: Դրանք այդպիսիք դարձել են մարդկային հասարակության պատմական զարգացման շնորհիվ: Սկզբնական շրջանում մարդու համար ռեսուրս են ծառայել բնության պատրաստի բարիքները՝ հատապտուղները, որսի կենդանիները, ավելի ուշ մետաղային հանքատեսակները, քարածուխը, նավթը, գետերի անկման էներգիան: Այդ երևույթը հատկապես ինտենսիվ է զարգացել վերջին հարյուրամյակների ընթացքում: Երկաթի դարում մարդը կարողանում էր բնությունից կորզել և օգտագործել ընդամենը մի քանի քիմիական տարր, 18-րդ դարում ՝ 30, 19-րդ դարում՝ 50, իսկ ներկայումս արդեն ավելի քան 90: Գիտության ու տեխնիկայի զարգացման շնորհիվ արագորեն ավելանում է ոչ միայն օգտագործվող բնական ռեսուրսների տեսականին, այլն նաև ռեսուրսի օգտագործման բնագավառները ու ծավալը: Հատկապես արագ է աճում հանքատեսակների և համաշխարհային օվկիանոսի ձկնային և այլ ռեսուրսների օգտագործումը: Սակայն բնական տարբեր ռեսուրսների նկատմամբ մարդու պահանջները միանման չեն։ Առանց թթվածնի մարդը չի կարող ապրել, իսկ առանց միջուկային վառելիքի հումքի՝ ուրանի և պլուտոնիումի, ապրել է հազարամյակներ։ Բնական շատ ռեսուրսներ հումք են ծառայում նյութական արտադրության տարբեր ճյուղերի համար։ Իրենց հերթին հումքային նյութերը, որոնք օգտագործվում են արտադրության մեջ և բազմակի անգամ վերափոխվում, դառնում են տնտեսական ռեսուրս։
Հետազոտական համատեքստ

Հետազոտության օբյեկտներ են բնության տարրերը, որոնք մասնակցում են կամ կարող են մասնակցել արտադրության պրոցեսին որպես աշխատանքի առարկա ու գործիք կամ սպառման առարկա: Շատ են այն դեպքերը, երբ բնության տարրը կամ հատկանիշը չմասնակցելով արտադրության պրոցեսին՝ մեծապես ազդում է կամ կարող է ազդել հասարակական կյանքի զարգացման վրա: Այդ դեպքում այն հանդես է գալիս որպես.պայման: Օրինակ՝ մթնոլորտային ճնշումը, խոնավությունը, երկրի ձգողականության ուժը, կլիմայական պայմանները, տեղանքի բացարձակ բարձրությունը:Բնական  ռեսուրսի  և  բնական  պայմանի  միջև  անանցանելի  սահման  գոյությունչունի, այդ սահմանը պայմանական է:
Բնական  միջավայրի  նույն  տարրը  միաժամանակ  կարող  է  լինել  թե' ռեսուրս ևթե'  պայման:  Օրինակ'  բնատարածքը, որտեղ բնակվում է մարդը,  ինչպես նաև այնամենը,  ինչ  ստեղծված  է  մարդու  և  բնության  կողմից`  հատուկ տեսակի բնականռեսուրս է, առանց  որի  մարդկային հասարակությունը գոյություն ունենալ չի կարող:Բայց  բնատարածքը  նաև  բնական  պայման  է,  որովհետև  կախված  որակից  այնտարբեր ազդեցություն է ունենում արտադրության վրա: Շատ կարնոր է այն լեռնոտ է,    թե՞    հարթավայրային ,   ինչպիսի՞ն   է   բացարձակ   բարձրությունը,   լանջերիկողմնադրությունը, ինչպիսի՞ն է բնական լանդշաֆտը:

Կան    նան     այնպիսի      բնական    պայմաններ,     որոնք     հանդիսանում     են միաժամանակ   և'   բնական   ռեսուրս,   և'   բնական   պայման:   Օրինակ՝   կլիման,մթնոլորտի ու ջրավազանների ջուրը և այլն: Եթե խոսքը բնության  առանձին  տարրի մասին է, ապա բարդ խնդիր չէ ամեն մի կոնկրետ դեպքում պարզել դրա ռեսուրս կամ պայման լինելը: Բայց ինչպե՛ս  վարվել, երբ   խոսքը   ոչ   թե   առանձին   տարրի,   այլ տարբեր բնական տարրերի ամբողջության, դրանց համալիրի մասին է: Ի՞նչ պետք է հասկանալ,  երբ  օրինակ  ասում ենք,    Սևանի  ավազանի   բնական պայմանները ռացիոնալ չեն օգտագործվում կամ Արալի լճի բնական պայմանները խիստ վատացել են:  Որն  է  տարածքի, երկրահամակարգի բնական պայմաններ հասկացության բովանդակությունը:
Գործնական համատեքստ

Բնական պայմանները տվյալ տարածքի բնական ռեսուրսների,աշխարհագրական դիրքի և բնական միջավայրի մյուս տարրերիամբողջությունն են , որոնք ի մի վերցրած կարող են նպաստել հասարակականզարգացմանը կամ դժվարացնել ու շատ ավելի մեծ նյութական միջոցներ պահանջել այդ խոչընդոտները վերացնելու համար: Օրինակ`ճանապարհաշինությունը լեռնային և հարթավայրային տարածքներում՝տարբեր նյութական միջոցներ Է պահանջում: Հարթավայրային շրջաններում`թունելներ, հողային պատնեշներ կառուցելու կարիք չկա: Լեռնային շրջաններում`դրանք անհրաժեշտ են և պահանջում են լրացուցիչ միջոցներ: Գոյություն ունենբնական ռեսուրսների տարբեր դասակարգումներ` կախված դասակարգմաննպատակից ու չափանիշներից: Առաջինը ՝ բնական ռեսուրսներիդասակարգումն Է ըստ ծագումնաբանական հատկանիշների ՝ քարոյորտի,(հանքային, հողային), ջրոյորտի (ցամաքի և էներգիա) , կենսոյորտի (բուսականև կենդանական), մթնոլորտի (կլիմայական, քամու): Երկրորդը բնականռեսուրսների դասակարգումն է ըստ օգտագործման բնագավառների ևտնտեսության մեջ ունեցած դերի: Տվյալ դեպքում խոսքը վերաբերում էարդյունաբերական արտադրության մեջ օգտագործվող ռեսուրսներին(ագրոկլիմայական , հողային , ջրային ն. այլն), տրանսպորտի ռեկրացիայի ևզբոսաշրջության համար օգտագործվող ռեսուրսներին: Բնական պայմաններիտնտեսական գնահատման ժամանակ բնառեսուրսային ներուժը համադրում են տնտեսության պահանջների հետ։ Այդ իսկ պատճառով հարկավոր է ճշգրիտ որոշել,
1. տնտեսության ապահովվածությունը բնական ռեսուրսների տարբեր տեսակներով
2. բնական գործոնների ազդեցությունը տնտեսության տարբեր ճյուղերում

աշխատանքի արտադրողականության վրա

3. բնական գործոնների և նրանց տարածական զուգորդումների ազդեցությունը

տարբեր տիպի տարածքային արտադրական համալիրների վրա:

Երրորդը բնական ռեսուրսների դասակարգումն է ըստ   սպառման   աստիճանի:Դրանք   բաժանվում   են   2    մեծ  խմբի ՝   սպառվող   և   անսպառ:   Սպառվող.ռեսուրսները իրենց հերթին բաժանվում են չվերականգնվող և
վերականգնվողների: Չվերականգնվող  են  բոլոր օգտակար  հանածոները   բացի հանքային աղերից:  Վերականգնվող    են    հողային ,    բուսական    կենդանական , ռեկրացիոնռեսուրսները: Սակայն դրանք ևս  ոչ խելամիտ օգտագործման դեպքում կարող   ենդառնալ   չվերականցնվող:   Օրինակ`  չկարգավորված որսի և բույսերի հավաքի պատճառով  անվերադարձ    ոչնչանում    են կենդանիների ևբույսերի շատ տեսակներ: Անսպառ   ռեսուրսների  խմբին են դասվում կլիմայական ռեսուրսները , արևի, քամու հոսող ջրերի , ինչպե նան մակընթացությունների և տեղատվությունների էներգիան: Անսպառ անվանումը պայմանական է,  այս ռեսուրսների շատ տեսակներ  քանակապես անփոփոխ մնալով, կարող են սպառվել որակապես:

hwuwodnubp, Yhdwjwlywu wwjdwuubp b wgpnyhdwjwlwtu nbunipuubp, opwjhu,
hnnwptu, pnwwlwu, YEunwuwlwu, ntypbwghnt) wnwdb; Ywpunpp 3-u Gu'
wmwpwopp  (pninp  nbunwipuubph Unwwt  Ypnnp), ogunwwp  hwuwdnubipp
(wpryntwpGpnypjwu 6nintiph hwdwp' Eubptiunhlyuw, dunwnipghw,
dbpbuwshunieiniu, phdhwlwu, shuwuynetiph wpnyntwpbpnyenu wuthnfuwphubh k)
U Yhdwjwhwu wwydwuubipu nt wgpnyjhdwjwwt nGuniputbipp (gyniqwununbiuntejw
qupqwgiwu puwlywu  Ywplnpwgnyt twhuwnpuwiutpp, huswybu twl hnnwyht,
opwjht, pnwwybinwuwywu b nGYpGwghnt nGunipuubph wnweowgdwu gjfuwynp
qnpénup):




Տարածքը արտադրության տեղաբաշխման տարածական բազիսն է, իսկ որպես տնտեսական կատեգորիա՝ համընդհանուր աշխատանքի առարկան ն արտադրամիջոցը: Հենց այդ պատճառով էլ տարածքը ինքնին դիտվում է որպես կարևոր բնական ռեսուրս: Միաժամանակ այն բոլոր նյութական ռեսուրսների կրողն է: Բայց եթե «..... տվյալ տարածքի հետ կապված սովորական բնական ռեսուրսների առանձին տեսակները կարելի է անվանել տարրական ռեսուրսներ, ապա տարածքը պետք է դիտել որպես յուրահատուկ համալիր ռեսուրս՝ մի քանի զուգակցված կամ այլընտրանքային տարրական ռեսուրսների կրող»:' Տարածքային ռեսուրսներով աչքի ընկնող երկրների առաջին տասնյակում են Ռուսաստանի Դաշնությունը, Կանադան, Չինաստանը, ԱՄՆ-ը, Բրազիլիան, Ավստրալիան, Հնդկաստանը, Արգենտինան, Ղազախստանը, Ալժիրը:
Օգտակար հանածոները ժամանակակից տնտեսության զարգացման բնական հիմքն են: Այդ ռեսուրսները մարդն օգտագործում է վաղ հնադարից, ինչն իր արտահայտությունն է գտել քաղաքակրթության զարգացման այնպիսի պատմական ժամանակաշրջանների անվանումների մեջ, ինչպիսիք են «քարի դարը», «բրոնզի դարը», «երկաթի դարը»: Մեր օրերում օգտագործվում են հանքային ռեսուրսների 200-ից ավելի տեսակներ: Դրանց թվին են պատկանում երկրակեղևի անօրգանական և օրգանական ծագման բոլոր բնական հանքային գոյացությունները, ինչպես նաև ծովերում, լճերում, ստորերկրյա ջրերում լուծված աղերը, որոնք անմիջականորեն կամ վերամշակումից հետո օգտագործվում են կամ կարող են օգտագործվել տնտեսության մեջ: Օգտակար հանածոների համաշխարհային սպառումն անշեղորեն աճում է տարեց տարի: Մեր օրերում բնակչության մեկ շնչի հաշվով երկրի ընդերքից տարեկան հանվում է 25 տ զանազան հումք, վառելիք, շինանյութեր: Միջին հաշվով հանքային ռեսուրսների տարեկան սպառումն աշխարհում աճում է տարեկան 6-7 տոկոսով: Կլիմայական պայմաններն ու ագրոկլիմայական ռեսուրսները. Որպես աշխարհագրական միջավայրի դինամիկ տարրեր, նշանակալից ազդեցություն են թողնում  մյուս ռեսուրսների ձնավորման վրա և վճռական նշանակություն ունեն գյուղատնտեսության տարածական կազմակերպման և նրա մասնագիտացման համար: Կլիմայական ռեսուրսները հաճախ անվանում են ապագայի ռեսուրսներ: Երկրի մակերես հասնող արեգակնային էներգիայի հզորությունը տասնյակ անգամ գերազանցում է հանքային վառելիքի հետազոտված պաշարների էներգիան ն հազար
անգամ համաշխարհային էներգասպառման ժամանակակից մակարդակը:  Կլիմայական ռեսուրսների հատուկ տեսակ են կազմում ագրոկլիմայական  ռեսուրսները՝ ջերմությունը, խոնավությունը և լույսը: Ագրոկլիմայական շատ բարձր ներուժ ունեն երկրագնդի այն շրջանները, որտեղ հնարավոր է շուրջտարյա հողագործություն առանց արհեստական ոռոգման կամ մասնակի ոռոգումով: Սակայն երկրագնդի կլիմայական պայմանների վրա առանձնակի բացասական ազդեցություն է թողնում մարդու տնտեսական. գործունեությունն ու տրանսպորտը: Տարեցտարի մեծանում են արդյունաբերական զանազան թափոնների, գազերի, ծխի քանակությունը մթնոլորտում  և օդի ինքնամաքրման գործընթացը ոչ միայն դանդաղում է, այլ զարգացած արդյունաբերական շրջաններում հակառակ գործընթացն է կատարվում , որը, ինչ խոսք, բացասական ազդեցություն է թողնում մարդու (և ոչ միայն նրա) օրգանիզմի վրա: Կարևոր նշանակություն ունեն նան ջրային ռեսուրսները: Երկրագնդի ջրոլորտի ընդհանուր ծավալը կազմում է մոտ 14 մլրդ կմխ, որը գործնականում անսպառ է: Սակայն մարդն օգտագործում է նախ և առաջ քաղցրահամ ջուրը, որի պաշարները նկատելիորեն քիչ են (ջրոլորտի ծավալի 2.674-ը): Քաղցրահամ ջրի մեծ մասը Անտարկտիդայի, Գրենլանդիայի, Արկտիկայի լեռնային սառցադաշտերն են, որոնք առայժմ մատչելի չեն օգտագործման համար: Քաղցրահամ ջրի պաշարներն աստիճանաբար պակասում են: Ընդ որում  ջրի քաղցը սպառնում է ոչ միայն չորային շրջաններին, այն ջրային ռեսուրսներով ապահովված երկրներին ու տարածաշրջաններին: Դա պայմանավորված է ոչ միայն քաղցրահամ ջրի օգտագործման չափերի, այլն ջրոլորտի աղտոտվածության ծավալների ավելացմամբ:

Հետազոտության ընթացք
Հասարակության զարգացումը բոլոր ժամանակներում կապված է եղել բազմազան ռեսուրսների օգտագործման հետ: Ռեսուրսների օգտագործման աստիճանը կախված է հասարակության սոցիալ-տնտեսական պահանջներից: Գիտության Ա տեխնիկայի նվաճումները կարծես բնությունից մարդու մեկուսացվածության և նույնիսկ նրա նկատմամբ գերիշխանության պատրանք են ստեղծել: Սակայն իր պահանջմունքները բավարարելու համար ժամանակակից մարդն ավելի մեծ քանակությամբ ռեսուրսների կարիք ունի, քան ունեցել է նախկինում: Այդ պատճառով մարդկությունը կանգնած է բնական ռեսուրսների օգտագործման ն բնության պահպանության լուրջ ու բարդ հիմնախնդիրների առջև:

Ներկայումս երկրի ընդերքից տարեկան կորզվում է ավելի քան 200 տեսակի 100 մլրդ տ հանքային հումք, չհաշված բուսական, կենդանական ու ջրային ռեսուրսները: Վերջին 4 տասնամյակում տնտեսության կողմից օգտագործվող միայն օգտակար հանածոների ծավալը ավելի քան եռապատկվել է: Գրեթե նույն արագությամբ աճում է նաև անտառային և մյուս կենսաբանական ռեսուրսների օգտագործումը: Արդեն մի քանի տասնամյակ է, ինչ վերականգնվող բնական ռեսուրսների տարեկան սպառումը ավելին է, քան դրանց վերարտադրությունը: Դա նշանակում է, որ բնական ռեսուրսներով հասարակության ապահովվածությունը: տարեցտարի նվազում է: Դրան ավելանում է նան հայտնի այն փաստը, որ երկրագնդի վրա այդ ռեսուրսները բաշխված են անհավասարաչափ, ն տարբեր երկրների ռեսուրսապահովվածությունը խիստ տարբեր է: Այդ պատճառով էլ բնական ռեսուրսների քանակն ու որակը հաճախ դառնում են քաղաքական գործոն, ազդում են պետությունների հարաբերությունների վրա և նույնիսկ պատերազմի պատճառ են դառնում:  Եվ հակառակը, ապահովված չեն այն երկրները, որոնք այդ տեսակների ավելի մեծ պահանջ ունեն: Հայտնի է, օրինակ, որ գունավոր մետաղների և' արտադրության, և՛ սպառման մեծագույն մասը բաժին է ընկնում Արևմուտքի զարգացած երկրներին: Մինչդեռ այդ մետաղների պաշարները հիմնականում գտնվում են նոր զարգացող երկրներում: Այսպես, զարգացող երկրներում են գտնվում բոքսիտի (ալյումինի հումք) համաշխարհային պաշարների 90տոկոսը, պղնձի պաշարների 70 տոկոսը, անագի՝ 82տոկոսը։
Հատկանշական է նաև համաշխարհային քաղաքական կենտրոնների խիստ կախվածությունը մի շարք հանքային ռեսուրսներից: Դա ապացուցում է ստորև բերված աղյուսակով:

Առաջատար զարգացած երկրների կախվածությունը մետաղների ներմուծումից (Ներմուծման բաժինը ներքին սպառման մեջ, 1)

Տնտեսության այդպիսի մեծ կախվածությունն արտաքին շուկայից չի կարող չազդել այդ երկրների արտաքին քաղաքականության վրա: Եվ ԱՄՆ-ը, և Ճապոնիան, և Եվրամիության երկրները ձգտում են իրենց ազդեցության ոլորտում պահել այն տարածաշրջաններն ու երկրները, որոնք հումքային ռեսուրսներ են մատակարարում իրենց:
Արտաքին քաղաքական ոլորտում հատկապես մեծ է նավթի, բնական գազի և քաղցրահամ ջրի դերը: Անհնար է ժամանակակից էկոնոմիկայի զարգացումն առանց էներգակիրների, հատկապես նավթի ու գազի: Հաշվված է, որ աշխարհում սպառվող. վառելիքաէներգետիկ ռեսուրսների ավելի քան 60 տոկոսը բաժին է ընկնում նավթին ն և բնական գազին (համապատասխանաբար՝ 40տոկոս և 20տոկոս): Ըստ որում դրանց խոշորագույն սպառողները զարգացած արդյունաբերական երկրներն են: Այդ երկրներում կենտրոնացած է աշխարհի նավթավերամշակման հզորությունների 70տոկոս: Մինչդեռ նավթի և գազի պաշարների հիմնական մասը գտնվում է այլ երկրներում: Նավթի 140 մլրդ տ կազմող համաշխարհային պաշարների 65 տոկոսը կենտրոնացված է Մերձավոր և Միջին Արևելքում: Մյուս երկրներից առավել աչքի է ընկնում Վենեսուելան, Մեքսիկան, Ռուսաստանը: Վերջին տարիներին նավթի խոշոր պաշարներ հայտնաբերվել են Կասպից ծովի հատակում և ցամաքային
ծանծաղուտում: Այդուհանդերձ, առ այսօր աշխարհի նավթարդյունահանման գլխավոր շրջանը մնում է Պարսից ծոցի ավազանը Արաբական թերակղզու հետ միասին: Դրանց բաժին է ընկնում նավթի համաշխարհային առևտրի գրեթե կեսը, իսկ պաշարների՝ ավելի քան 60 տոկոսը։: Սաուդյան Արաբիայի, Քուվեյթի, Կատարի, Օմանի, Միացյալ Արաբական Էմիրությունների, Իրանի, Պարսից ծոցի ավազանի այլ պետությունների բազմաթիվ նավահանգիստներից օրական հարյուրավոր վիթխարի տանկերներ նավթով բեռնված անցնում են Հորմուզի նեղուցով ու լողում են դեպի Ճապոնիա ու Սինգապուր, Արևմտյան Եվրոպա, Հյուսիսային ու Հարավային Ամերիկա: Բացի այդ, խոշոր նավթահանքերից դեպի Սիրիայի, Լիբանանի ու Թուրքիայի միջերկրածովյան նավահանգիստներն են ձգվում հզոր նավթամուղեր, որոնց բերած նավթն այնուհետև, դարձյալ տանկերներով ուղարկվում է Հարավային Եվրոպայի երկրներ: Նավթի և գազի վիթխարի պաշարների պատճառով է, որ Հարավ-Արևմտյան Ասիայի այս տարածաշրջանը դարձել է համամոլորակային աշխարհքաղաքական կիզակետերից մեկը: Այստեղ բախվում են բոլոր խոշոր միջազգային նավթային ընկերությունների և բազմաթիվ պետությունների տնտեսական ու քաղաքական շահերը: Մեծ հետաքրքրություն են ներկայացնում երկրաջերմային էներգիայի համաշխարհային ռեսուրսները: Քարոլորտի հետ են կապված ոչ միայն ավանդական վառելիքի տեսակները, այն էներգիայի այնպիսի այլընտրանքային տեսակը, ինչպիսին երկրի ընդերքի ջերմությունն է:
Երկրաջերմային էներգիայի աղբյուրները, կարող են լինել երկու տիպի:
1․ Առաջին տիպը բնական ջերմության կրող ստորերկրյա ավազաններն են` տաք ջրերը կամ գոլորշին, որոնք անմիջականորեն կարելի է արդյունահանել սովորական հորատանցումների շնորհիվ և օգտագործել:
2․ Երկրորդ տիպը լեռնային տաք ապարների ջերմությունն է: Վերջիններիս շրջան ջուր ներմղելով՝ կարելի է ստանալ շոգի և տաք ջուր՝ հետագայում էներգետիկ նպատակներով օգտագործելու համար: Սակայն երկու տարբերակում էլ օգտագործման գլխավոր թերությունն այն է, որ երկրաջերմային էներգիան խիտ տեղաբաշխում չունի կամ ունի խիստ ցրված տեղաբաշխում։
Կարելի է հաստատել, որ երկրաջերմային էներգիան ունի չորս բնորոշ գծեր: Դրանք գործնականում անսպառ են. ունեն բավական լայն տարածում, օգտագործումը չի
պահանջում մեծ ծախսեր, էկոլոգիապես բացարձակ անվտանգ է և չեն աղտոտում շրջակա միջավայրը:

Հողային ռեսուրսներ

Հողը բնության գլխավոր ռեսուրսներից մեկն է, կյանքի աղբյուրը: Հողը նաև գյուղատնտեսության գլխավոր արտադրամիջոցն է: Հողն օժտված է ֆիզիկաքիմիական որոշակի հատկություններով, մասնավորապես բերրիությամբ: Հողի էական առանձնահատկությունն այն է, որ ճիշտ օգտագործման դեպքում ոչ միայն չի սպառվում, այլև որակապես բարելավվում է, բարձրանում է նրա բերրիությունը ։ Իբրև արտադրամիջոց այն սովորաբար ենթակա չէ տեղափոխման։ Հողային ռեսուրսները համաշխարհային հողային ֆոնդի այն մասն են, որը հարմար է տնտեսական օգտագործման համար: Հողային ռեսուրսները պատկանում են բազմանպատակ օգտագործվող ռեսուրսների թվին:

Համաշխարհային հողային ֆոնդի օգտագորխման հետ կապված գլխավոր հիմնախնդիրը գյողատնտեսական հողերի շարունակ վատթարացումն է (դեգրադացիան): Այդպիսի վատթարացում ասելով հասկանում են  հողի բնական բերրիության անկումը, հողերի էրոզիան, աղտոտումը, բնական արոտավայրային հանդակների կենսաբանական արդյունավետության իջեցումը, ոռոգվող տարածքների աղակալումն ու ճահճացումը, հողի օտարումը, բնակելի, արդյունաբերական և տրանսպորտային. շինարարության նպատակներով և այլն:

Աշխարհի տարբեր տարածաշրջաններում հողերի խոշորագույն «կլանող» է դարձել անապատացումը: Անապատներ երկրի վրա միշտ եղել են, և նրա առաջացման գործընթացը շարունակվում է նաև մեր օրերում: Գլոբալ և ռեգիոնալ առումով այն չի համարվում կլիմայական պայմանների կտրուկ փոփոխության հետևանք:

Ժամանակակից անապատացման գլխավոր գործոնն ամենից առաջ մարդու գործունեությունն է, որը հանգեցնում է տարածքի կենսաբանական ներուժի անկման և նույնիսկ լրիվ ոչնչացման, խախտում էկոհամակարգերի հավասարակշոությունը: Անապատացման գործընթացը կանգնեցնել հնարավոր է աշխարհի բոլոր պետությունների ու ժողովուրդների համատեղ ջանքերով:

-

Ջրային ռեսուրսներ
Ջրային ռեսուրսները պատկանում են բազմանպատակ օգտագործվող անսպառ ռեսուրսների թվին: Ջրի ընդհանուր պաշարները երկրագնդի վրա կազմում են 14 մլրդ, խկմ: Սակայն դրանց 96 տոկոսը բաժին է ընկնում Համաշխարհային օվկիանոսի աղի ջրերին, 1 տոկոսը կազմում են ստորերկրյա և լճերի աղի ջրերը, և միայն 2,5 տոկոսն է կազմում անուշահամ ջրային ռեսուրսները։  Ահռելի նշանակություն ունի քաղցրահամ ջուրը: Հայտնի է. որ հսկայական տարածքներ գտնվում են չորային գոտում և քաղցրահամ ջրի մեծ պակաս են զգում: Ջուրը չի բավարարում ոչ միայն գյուղատնտեսական ոռոգման, այլև խմելու համար: Ջրի պակասն ավելի խիստ է անապատային ու կիսաանապատային, ինչպես նաև ցածրավայրային շրջաններում և մեղմ լեռնային շրջանների բարձրադիր գոտիներում: Այդ առումով համեմատաբար նպաստավոր դիրքերում են գտնվում այն երկրները, որոնք տիրապետում են խոշոր գետերի ակունքներին: Այդպիսի երկրներ են օրինակ Թուրքիան, Վրաստանը և Հայաստանը, որտեղից սկիզբ առնող գետերը (Եփրատ, Տիգրիս, Կուր, Արաքս) սնում են Սիրիայի, Իրաքի և Ադրբեջանի մեծ մասը:

Շատ մասնագետների կարծիքով ջրային պաշարների հիմնախնդրի պատճառով տարածաշրջանները դառնում են խիստ պայթունավտանգ: Արդեն քանիցս Մերձավոր Արևելքում պատերազմ է բորբոքվում ջրի պատճառով: Արաբա-Իսրայելական պատերազմի գլխավոր պատճառներից մեկը Հորդանան գետի ջրերն էին: Իսրայելը 1967թ. օկուպացնելով արաբական տարածքները, վերահսկողության տակ վերցրեց գետի ջրերը, որոնք նրա համար կենսական նշանակություն ունեն: Նույն վիճակն է Գոլանի բարձունքներում, որոնք օկուպացնելով, Իսրայելը չի համաձայնվում վերադարձնել դրանք Սիրիային՝ դարձյալ ջրի պատճառով: Այստեղից է հոսում երկրում օգտագործվող ջրի գրեթե մեկ քառորդը:
Ենթադրվում է, որ առաջիկա 15-20 տարում Մերձավոր Արևելքի երկրների բնակչության թիվն առնվազն կկրկնապատկվի: Դա նշանակում է, որ այդքան էլ կավելանա ջրի պահանջարկը (այժմ մեկ մարդուն տարեկան անհրաժեշտ է 1700 խոր. մ. ջուր): Իսկ դա անխուսափելիորեն կհանգեցնի միջպետական հարաբերությունների սրման և միջազգային ընդհանուր իրադրության բարդացման:  Ներկայումս առաջնային պլան է մղվում ջրային ռեսուրսների խնայողությունը և արդյունավետ օգտագործումը ոչ միայն գյուղատնտեսական և արդյունաբերական արտադրության մեջ, այլ կոմունալ- կենցաղային սեկտորում:

Այժմ կարևորագույն նշանակություն է տրվում ջրային ռեսուրսների որակական սպառումը կանխելու խնդրին, պայքար էտարվում ջրահոսքերն ու ջրավազանները կեղտաջրերով աղտոտելու դեմ, մշակվում և ներդրվում են ջրամատակարարման ներփակ ցիկլ ունեցող տեխնոլոգիաներ: Նմանատիպ միջոցառումներից է ծովաջրի աղազերծումը: Միայն Քուվեյթում գործում են այդպիսի հինգ խոշոր գործարաններ:

Խոշոր նախագծեր են իրականացվում գետային հոսքը ջրառատ վայրերից դեպի սակավաջուր շրջաններն ուղղելու համար: Այդպիսիք են, օրինակ, Անտարկտիդայից և Գրենլանդիայից պոկված սառցասարերի ( այսբերգների ) օգտագործման նախագծերը: Աշխարհի սառույցների պաշարների 90 տոկոսը կենտրոնացված է Անտարկտիդայում, որն ամեն տարի սառցասարերի ձևով օվկիանոս է մղում շուրջ 2400 կմխ անուշահամ ջուր, դա համարժեք Է համաշխարհային ջրաբաշխման ավելի քան կեսին:  Համաշխարհային օվկիանոսի ռեսուրսներ են կոչվում այն բոլոր բնական տարրերը ևէներգիայի տեսակները, որոնք արդյունահանվում են կամ կարող են արդյունահանվել օվկիանոսային ջրից, մերձափնյա ցամաքից և հատակից:
Ներկայումս Համաշխարհային օվկիանոսը դիտվում է որպես բազմազան, բնական հարստությունների մի վիթխարի շտեմարան, մի այնպիսի նոր միջավայր, որտեղ մարդը կարող է ծավալել բազմաբնույթ արտադրական գործունեություն: Համաշխարհային օվկիանոսում հիմնականը ջրային ռեսուրսներն են: Ծովային ջուրը յուրատեսակ «կենդանի հանքանույթ է », որը պարունակում է 70 քիմիական տարրեր: Երկար ժամանակ կարծում էին, որ ծովի ջուրը աղիության պատճառով հնարավոր չէ օգտագործել արդյունաբերության, առավել ևս գյուղատնտեսության մեջ: Գիտնականները ստացել են մշակաբույսերի նոր սորտեր, որոնք կարող են սնվել ծովի ջրով: Ալժիրում, Մարոկկոյում, Թունիսում, Իսպանիայում, Իտալիայում և այլ երկրներում ծովի ջուրն օգտագործում են ոռոգման նպատակներով: Արդյունքները գոհացուցիչ են շաքարի ճակնդեղի, սխտորի, գարու, լոլիկի, ծաղիկների որոշ տեսակների աճեցման համար։ Համաշխարհային օվկիանոսը եղել և մնում է ռեկրեացիոն ռեսուրսների վիթխարի հնարավորություն ունեցող շրջան: Այն իր ավազոտ լողափերով, արևափայլի տևողությամբ, համեմատաբար մաքուր օդով, հանգստի, ծովային զբոսաշրջության, էքսկուրսիոն և առողջարանական նպատակներով օգտագործելու վիթխարի հնարավորություններ են ստեղծում: Ծովային զբոսաշրջությունը մեծ եկամուտ է բերում ևմարդկանց ռեկրեացիոն սպասարկման մեջ գնալով ավելի մեծ տեղ է գրավում:

Համաշխարհային օվկիանոսի ռեսուրսների օգտագործումը մարդկության ապագան է:

Տվյալների մշակում և վերլուծություն
1. Օգտվելով աղյուսակի տվյալներից հաշվել  երկրների ապահովվածությունը հանքային հումքի որոշակի տեսակներով՝ բնակչության մեկ շնչի հաշվով:

3․ Կատարել քարտեզագրում, ուրվագծային քարտեզի վրա նշել ինչ-որ ռեսուրսի աշխարհագրական տեղաբաշխումը ըստ աղյուսակի տվյալների։
4․ Ուրվագծային քարտեզի վրա ցույց տալ նավթ/քարածուխ/գազ․․․ արտահանման-ներմուծման հիմնական ուղղությունները ըստ աղյուսակի տվյալների։

Եզրակացություն

Այսպիսով, §Բնական պայմաններ և ռեսուրսներ¦ թեմայի ուսումնասիրությունը բավականին արդիական է, քանի որ աշխարհի ամեն մի տարածաշրջանի և պետության սոցիալ-տնտեսական զարգացումը պայմանավորված է բնական պայմանների և ռեսուրսների առկայությամբ: Մյուս կողմից էլ այդ զարգացումը  ենթադրում է բնական ռեսուրսների բնութագրման, գնահատման և օգտագործման նկատմամբ հետաքրքրության ուժեղացում: Աշխարհագրություն առարկայի վերջնա-նպատակներից է ընդլայնել աշակերտների մասնագիտական գիտելիքների շրջանակը բնական ռեսուրսների տեսակների տեղաբաշխման ու զուգակցման, նրա գնահատման, համալիր բնօգտագործման և վերարտադրության առումով: 
Դրված նպատակին հասնելու համար առաջադրվել էին հետևյալ խնդիրները՝

1. Ռեսուրսների բովանդակության տիրապետում աշակերտների կողմից,

2. Աշակերտների մոտ ձևավորել բնական ռեսուրսները բնութագրելու, գնահատելու
հմտություններ և կարողություններ, բնօգտագործման և բնապահպանության
հմտություններ, ռեսուրսային ցիկլերի, ռեսուրսարտահանման ցիկլերի, ռեսուրսների տարածական զուգորդման, բնառեսուրսային շրջանացման հայեցակարգերի իմացություն:

Դասընթացը առաջարկվող մոդելով ուսումնասիրելու արդյունքում աշակերտները

կիմանան'
· ինչպես կիրառել գիտելիքները անտառօգտագործման և անտառապահպանման գործում,

կկարևորեն՝

· կանաչ գոտիների ստեղծման դերը թունավոր արտանետումների նվազեցման և օդային ավազանի պահպանության գործում,

· բնական ռեսուրս, ռեսուսսաապահովվածություն, աշխարհագրական միջավայր հասկացությունները:
· բնական ռեսուրսների տարածման հիմնական շրջանների մասին
· բնական ռեսուրսների տնտեսական գնահատման բովանդակություն
կկարողանան՝

* բացատրել երկրագնդի ապահովվածության աստիճանը հանքային, հողային. ագրոկլիմայական, ցամաքային, ջրային, Համաշխարհային օվկիանոսի, կենսաբանական, տիեզերական բնական ռեսուրսներով:
* որնէ բնական ռեսուրսի օրինակով բացատրել դրան այլ ռեսուրսներով փոխարկելիության հնարավորությունները:
* բացատրել բնական միջավայրի խաթարման առանձնահատկությունները օգտակար հանածոների տարբեր տեսակներով շահագործման դեպքում: 
Օգտագործված գրականության ցանկ

1. Վալեսյան Լ. Հ. , Աշխարհագրական գիտությունների մեթոդաբանական և
    տեսական հիմունքներ,-Երևան: ԵՊՀ հրատ. 2004, 264 էջ

2. Մուրադյան Յ.. Մուրադյան Մ., Ընդհանուր տնտեսական և սոցիալական

    աշխարհագրություն, 2016.

3. Վալեսյան Լ. Հ. Քաղաքական աշխարհագրություն, -Երևան Համալսարանի

   Հրատարակչություն, Երևան. 2005

4. Մուրադյան Յու Հ Հասարակական աշխարհագրության հանրագիտական

     բառարան , 2008

Քաղցրահամ ջուր 2,6





Համաշխարհային օվկիանոս 97,4





Օգտագործման համար մատչելի 1%





Ստորերկրյա ջուր 20%





Ծածկութային և լեռնային սառցադաշտեր 79%

